
Čujos: Laahâ čaasijtipšom já meerâtipšom orniimist (1299/2004) já staatârääđi asâttâs meerâtipšom 
orniimist (980/2011) 

 

Kuullâm iävtuttâsâst Suomâ meerâtipšomvuávám čuávvumohjelmin ivvijd 2026–2032  

 

Tuáváš 

Meerâtipšom vuávám stivrejeh Suomâst laahâ čaasijtipšom já meerâtipšom orniimist (1299/2004) 
já staatârääđi asâttâs meerâtipšom orniimist (980/2011), main lii tooimânpieijum Euroop union 
merâstrategiadirektiv (2008/56/EY). Meerâtipšomist västid pirâsministeriö oovtâstpargoost Lope- já 
kocceemvirgáduvváin já Suomâ pirâskuávdáin. Meerâtipšom ulmen lii merâpirrâs šiev tile 
riddoviijvest ekonomiastiellâs olgorääji räi. 

Suomâ meerâtipšomvuávám peividuvvoo kuulmâ muddoost kuuđâ ive kooskâi. Tääl kuullâmnáál lii 
meerâtipšomvuávám nubbe uási Suomâ meerâtipšomvuávám čuávvumohjelm ivvijd 2026–
2032, mii peividuvvoo ive 2026. Vuávám vuossâmuš uási Suomâ merâpirrâs tile 2024 peividui 
ive 2024. Vuávám kuálmád uási, Suomâ meerâtipšomvuávám toimâohjelm ivvijd 2028–2033, 
peividuvvoo ive 2027. Peividum meerâtipšomvuávám tuálvoo olesvuođâstis staatârááđán 
tuhhiittemnáál ive 2027 loopâst. 

 

Äššikirje já ton uáinimnáál orroom 

Kuullâmnáál äššikirje lii iävtuttâs Suomâ meerâtipšomvuávám čuávvumohjelmin ivvijd 2026–
2032. Äššikirje lii luuhâmnáál 29.1.–27.3.2026 viermisiijđoin lausuntopalvelu.fi, mast láá meid 
ravvuuh macâttâs adelem várás. 

 

Macâttâs adelem 

Puohâin lii máhđulâšvuotâ celkkiđ uáivilis kuullâmnáál äššikirjeest 27.3.2026 tme 16.00 räi 
vuosâsajasávt lausuntopalvelu.fi-viermipalvâlus peht paječalluin Lausuntopyyntö ehdotuksesta 
Suomen merenhoitosuunnitelman seurantaohjelmaksi vuosille 2026–2032 (Ciälkkámuštáttum 
iävtuttâsâst Suomâ meerâtipšomvuávám čuávvumohjelmin ivvijd 2026–2032) tâi tooimâtmáin 

macâttâs šleđgâhäämist já kirjálávt Lope- já kocceemvirgádâhân. Šleđgâpostâčujottâs: 
kirjaamo@lvv.fi, postâčujottâs: PL 20, 13035 LVV. 

Macâttâs puáhtá adeliđ meid tast, et lii-uv iävtuttâs Suomâ meerâtipšomvuávám 
čuávvumohjelmin ivvijd 2026–2032 tuárvi luávdee virgeomâhái vuáváámij já ohjelmij 
pirâsvaiguttâsâi árvuštâlmist adelum laavâ (200/2005) miäldásii pirâsárvuštâllâm tááhust. 
Pirâsárvuštâllâm ađai SOVA-árvuštâllâm šadda väldiđ huámášumán meid meerâtipšomvuávám 
tileárvuštâllâm ohtâvuođâst adelum macâttâs sehe toimâohjelm kuullâm ohtâvuođâst adelemnáál 
macâttâs. Pirâsárvuštâllâm fijlejuvvoo valmâšin, ko ubâ merâtipšomvuávám lii vaalmâš ive 2027. 

 

Lasetiäđuh 

Titta Lahtinen, titta.lahtinen(at)lvv.fi, p. 0295 254 322 
Lope- já kocceemvirgádâh 

Wiljam Eklund, wiljam.eklund(at)lvv.fi, p. 0295 255 650 
Lope- já kocceemvirgádâh 

